
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Республика тӧдчанлуна торйӧн ёна видзан вӧр-ва мутасъяс
сӧвмӧдан да меститан схемалысь тэчассӧ да сійӧс дасьтан, сӧгласуйтан да вынсьӧдан пӧрадоксӧ вынсьӧдӧм йылысь
“Коми Республикаын республика да меставывса тӧдчанлуна торйӧн ёна видзан вӧр-ва мутасъяс йылысь” Коми Республикаса Оланпаслӧн 7 статья серти Коми Республикаса Веськӧдлан котыр шуис:
1. Вынсьӧдны Республика тӧдчанлуна торйӧн ёна видзан вӧр-ва мутасъяс сӧвмӧдан да меститан схемалысь тэчассӧ да сійӧс дасьтан, сӧгласуйтан да вынсьӧдан пӧрадоксӧ содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
          Л. Максимова
Сыктывкар 
2019 вося ода-кора тӧлысь 8 лун 
221 № 
ВЫНСЬӦДӦМА
Коми Республикаса Веськӧдлан котырлӧн
2019 во ода-кора тӧлысь 8 лунся 221 №-а шуӧмӧн
(содтӧд)
Республика тӧдчанлуна торйӧн ёна видзан вӧр-ва мутасъяс       сӧвмӧдан да меститан схемалӧн 
ТЭЧАС 
да сійӧс дасьтан, сӧгласуйтан да вынсьӧдан пӧрадок
1. Республика тӧдчанлуна торйӧн ёна видзан вӧр-ва мутасъяс сӧвмӧдан да меститан схемаыс (водзӧ – Схема) дасьтыссьӧ сы могысь, медым петкӧдлыны Коми Республикаса торйӧн ёна видзан вӧр-ва мутасъяслӧн  (водзӧ – ООПТ) системалысь серпассӧ да планируйтны найӧс сӧвмӧдӧмсӧ, медым медбура видзны вӧр-ва комплексъяссӧ да объектъяссӧ, кутшӧмъяслӧн эм торйӧн ёна вӧр-ва видзан, научнӧй, культурнӧй, эстетическӧй, рекреационнӧй, дзоньвидзалун бурмӧдан да мукӧд ыджыд тӧдчанлун, Коми Республикалысь экология боксянь видзчысянлунсӧ могмӧдӧм вылӧ торъя категория ООПТ-лысь колана (медбур) пайсӧ да лыдсӧ, а сідзжӧ Коми Республика мутасын овмӧс водзӧ вылӧ вӧдитӧмсӧ тӧд вылын кутӧмӧн.
2. Схемаӧн лоӧ ООПТ-лысь система котыртӧм, меститӧм да сӧвмӧдӧм серти документация, кытчӧ пырӧны текстӧвӧй да графическӧй материалъяс.
3. Схемалӧн текстӧвӧй юкӧнӧ пырӧ:
1) ӧтувъя юкӧн, кӧні опишитӧма Коми Республика мутасын ООПТ-лӧн везъяслысь ӧнія серпассӧ, ООПТ-са планируйтан везлӧн медшӧр могъяс да сійӧс водзӧ вылӧ сӧвмӧдӧм эколого-экономическӧя подулалӧмӧн; 
2) ООПТ-лӧн лыддьӧг, сы лыдын:
ӧнія ООПТ-яслӧн лыддьӧг, кӧні индӧма нимсӧ, категориясӧ, меститчанінсӧ, площадьсӧ, эм либӧ абу налӧн видзан зонаяс;
артмӧдны (вежны, выль ног котыртны, бырӧдны) кӧсъян ООПТ-яслӧн лыддьӧг найӧс артмӧдан (налысь мудоръяс вежан, найӧс выль ног котыртан либӧ бырӧдан) коланлунсӧ подулалӧмӧн, ним, категория, меститчанін да налӧн мудоръяс йылысь, площадь, найӧс торйӧн ёна видзан режим йылысь тӧдмӧгъяс индӧмӧн.
4. Схемалӧн графическӧй юкӧн петкӧдлыссьӧ кыдзи ӧтувъя географическӧй подув вылын карта (1:800000 абу ичӧтджык масштабын), кӧні петкӧдлӧма ӧнія да артмӧдны (мудоръяс вежны, выль ног котыртны, бырӧдны) кӧсъян ООПТ-сӧ категорияяс серти юклӧмӧн да налысь видзан зонаяссӧ.
5. Схема бала дасьтӧм могысь Коми Республикаса вӧр-ва озырлун да гӧгӧртас видзан министерство (водзӧ – уполномочитӧм орган) канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контрактнӧй система йылысь Россия Федерацияса оланпастэчасӧн урчитӧм пӧрадокын ньӧбӧ Схема бала дасьтӧм серти услугаяссӧ (уджъяссӧ) да индӧ збыльмӧдысьӧс (водзӧ – Збыльмӧдысь).
Техническӧй заданиеыс, кӧні индӧма Схема балалысь торъя условиеяссӧ да сюрӧссӧ, дасьтыссьӧ да вынсьӧдсьӧ уполномочитӧм органӧн. Техническӧй задание лоӧ контрактлӧн торйӧдтӧм юкӧнӧн, мый кырымавсьӧ уполномочитӧм орган да Збыльмӧдысь костын, медым дасьтыны Схема баласӧ.
6. Збыльмӧдысь дасьтӧ Схема баласӧ тайӧ содтӧдлӧн 7 да 8 пунктъясын индӧм корӧмъяссӧ тӧд вылын кутӧмӧн да сы дырйи:
1) видлалӧны-туялӧны ООПТ-лӧн ӧнія везлысь лӧсяланлунсӧ да донъялӧны, а сідзжӧ 2030 воӧдз Коми Республикаса ООПТ-лысь система сӧвмӧдан стратегическӧй план тӧд вылын кутӧмӧн, мый вынсьӧдӧма Коми Республикаса вӧр-ва озырлун да гӧгӧртас видзан министерствоӧн:
а) федеральнӧй тӧдчанлуна ООПТ да мутасъяс, кутшӧмъясӧс артмӧдӧма ООПТ-са системаысь бокын, медым видзны биологическӧй унапӧлӧслунсӧ да видзны гӧгӧртассӧ, сы лыдын Схема проектируйтан кад кежлӧ:
ва видзан зонаясын меститчӧм видзан вӧръясын торйӧдӧм участокъяссӧ тӧд вылын кутӧмӧн;
видзан вӧръясын торйӧдӧм участокъяссӧ тӧд вылын кутӧмӧн, кутшӧмъяс збыльмӧдӧны вӧр-ва объектъяс видзан могъяс, сы лыдын турунвиж зонаяс, вӧрпаркса зонаяс, карса вӧръяс, а сідзжӧ вӧръяс, кутшӧмъяс меститчӧмаӧсь бурдӧдан да дзоньвидзалун бурмӧдан местаяслӧн да курортъяслӧн санитарнӧй видзан кытшъяслӧн медводдза, мӧд да коймӧд зонаясын;
дона вӧръясын торйӧдӧм участокъяссӧ тӧд вылын кутӧмӧн, сы лыдын канму видзан вӧр визьяс; эрозияысь видзысь вӧръяс; вӧръяс, кутшӧмъяс меститчӧмаӧсь вӧр тундраа зонаясын да гӧраясын; вӧръяс, кутшӧмъяслӧн эм научнӧй либӧ историческӧй тӧдчанлун; ленточнӧй ягъяс;
торйӧн ёна видзан вӧръясын торйӧдӧм участокъяссӧ тӧд вылын кутӧмӧн, сы лыдын заповедникъясын вӧр участокъяс; вӧръяс, кӧні эмӧсь важысь кольӧм да эндемичнӧй быдмӧгъяс, местаяс, кӧні олӧны шоча паныдасьлысь да быран выйӧ воӧм вӧрса пемӧсъяс;
б) ООПТ, кутшӧмъяс меститчӧмаӧсь суйӧрын либӧ Коми Республикакӧд Россия Федерацияса орчча субъектъяслӧн мудоръясын;
в) Коми Республикаӧс да Коми Республикаын муниципальнӧй юкӧнъясӧс социальнӧй да экономика боксянь сӧвмӧдан стратегияяс да планъяс;
2) дасьтӧны да збыльмӧдӧны наука туялӧмъяслысь уджтас сы могысь, медым босьтны ООПТ-са ӧнія везлӧн серпас серти содтӧд юӧр да донъявны мутасъяс, кутшӧмъяс колӧны ООПТ-лысь медбур вез артмӧдӧм вылӧ, сы лыдын Схема тэчас дорӧ корӧмъяссӧ тӧд вылын кутӧмӧн;
3) дасьтӧны Схема баласӧ да нуӧдӧны сійӧс збыльмӧдӧмсӧ социальнӧй да экономика боксянь донъялӧмсӧ.
Сы могысь, медым индыны ООПТ-сӧ да донъявны ООПТ-лысь тӧдчанлунсӧ (нырвизьсӧ, категориясӧ), кутшӧмъясӧс пыртӧны Схемаӧ, тӧд вылӧ босьтӧны:
торъя сикас экосистемаяс вылӧ ООПТ-са участоклысь эталонносьтсӧ;
экосистемаса вӧр-ва компонентъяслӧн экологическӧй свойствояслысь да ногтуйлысь паныдасьлывтӧмлунсӧ;
экосистемасӧ естественнӧя видзӧмсӧ да сылӧн ортсыса факторъяслӧн тӧдчӧмысь полӧмсӧ;
республика тӧдчанлуна ООПТ-лысь научнӧй да овмӧс нуӧдан тӧдчанлунсӧ (рекреационнӧй могъяс, пемӧсъяслысь да быдмӧгъяслысь, биологическӧй ва озырлунлысь дона да шоча паныдасьлысь объект сикасъяс, видзӧм да рӧдмӧдӧм вылӧ).
7. Ӧнія ООПТ-яссӧ да налысь видзан зонаяссӧ пыртӧны Схемаӧ найӧс артмӧдӧм йылысь нормативнӧй инӧда актъяс да Коми Республикаын республика да меставывса тӧдчанлуна торйӧн ёна видзан вӧр-ва мутасъяслысь канму кадастрса тӧдмӧгъяс подув вылын.
8. Артмӧдны (мудоръяссӧ вежны, выль ног котыртны, бырӧдны) кӧсъян ООПТ-сӧ пыртӧны Схемаӧ материалъяс подув вылын, кутшӧмъяс подулалӧны найӧс артмӧдӧмсӧ (налысь мудоръяс вежӧмсӧ, найӧс выль ног котыртӧмсӧ, бырӧдӧмсӧ).
9. Схема баласӧ дасьтігӧн Схема баласӧ сӧгласуйтӧны Коми Республикаын муниципальнӧй юкӧнъяскӧд.
10. Збыльмӧдысь сетӧ Схемалысь дасьтӧм баласӧ уполномочитӧм органӧ техническӧй задание серти да сыӧн индӧм кадколастъясӧ.
11. Схема баласӧ видлалӧм могысь уполномочитӧм орган котыртӧ ООПТ серти Комиссия (водзӧ – Комиссия). Уполномочитӧм орган вынсьӧдӧ Комиссияӧ пырысьяссӧ да сылысь уджаланартсӧ.
12. Уполномочитӧм орган сетӧ Схемалысь дасьтӧм баласӧ сійӧс босьтан лунсянь вит уджалан лун чӧжӧн Комиссияӧ.
Комиссия видлалӧ Схема баласӧ кадколастӧ, кутшӧм оз вевтырт сылӧн воан лунсянь кызь уджалан лун. Видлалӧм бӧрын Комиссия примитӧ помшуӧм:
а) Схема бала сӧгласуйтӧм йылысь;
б) Схема бала бурмӧдны коланлун йылысь.
Комиссияӧн тайӧ пунктлӧн “б” пунктулын индӧм помшуӧм примитӧм вылӧ подулӧн лоӧ Схема балалӧн техническӧй заданиелы лӧсявтӧмлун.
Индӧм случайын уполномочитӧм орган Комиссияӧн татшӧм помшуӧм примитан лунсянь вит уджалан лун чӧжӧн ыстӧ Схема баласӧ Комиссиялӧн помшуӧм копияӧн Збыльмӧдысьлы бурмӧдӧм вылӧ.
Уполномочитӧм орган Комиссияӧн Схема бала сӧгласуйтӧм йылысь помшуӧм примитан лунсянь 30 календарнӧй лунысь оз дырджык кадколастӧ дасьтӧ Коми Республикаса Веськӧдлан котырлысь инӧда акт бала, мыйӧн урчитӧма Схема бала вынсьӧдӧмсӧ, да Коми Республикаса Веськӧдлан котырлӧн уджаланартӧн урчитӧм пӧрадокын пыртӧ сійӧс Коми Республикаса Веськӧдлан котырӧн видлалӧм вылӧ.
13. Схемаӧ вежсьӧмъясыс пыртсьӧны пӧрадокын, кутшӧмӧс урчитӧма сійӧс дасьтӧм, сӧгласуйтӧм да вынсьӧдӧм вылӧ.
